
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR 
CAKTIMIN  E DISA QENDRAVE TË VOTIMIT NË NDËRTESA PRIVATE
 PËR ZGJEDHJET PËR ORGANET E QEVERISJES VENDORE 
TË DATËS 21 QERSHOR 2015
Komisioni Qendror i Zgjedhjeve, në mbledhjen e datës 16.05.2015, me pjesëmarrjen e: 

Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                       Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement       ZGURI-


Anëtar

Vera

SHTJEFNI-


Anëtare

shqyrtoi çështjen me:

OBJEKT:
Caktimi i disa qendrave të votimit në ndërtesa private, për zgjedhjet për Organet e Qeverisjes Vendore të datës 21 Qershor 2015.

BAZË  LIGJORE: 
Neni 23, pika 1, germa "a", neni 93 , pikat 2 dhe 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, Udhëzimi i KQZ-së nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,

V Ë R E N: 
Me vendimin nr. 180, datë 27.04.2015, KQZ, ka caktuar vendodhjen e QV nr. 20391, Komuna Bërxull, në ambjentin privat, Lokal të z. Zeqir Brika. Kryetari i Komunës Bërxull me shkresën nr. 4271 prot., datë  09.05.2015, informon KQZ-në, se objekti privat ku është caktuar QV nr. 20391, për shkak të ndryshimeve të bëra nga pronari, nuk mund të plotësojë kushtet për QV. Në këto rrethana, propozohet caktimi i vendndodhjes së kësaj QV-je në ambientin privat të z. Adem Lushi, i paraqitur si ambjent alternativ në propozimin e mëparshëm. Ky ambient ka sipërfaqe 40 m2, është afër qendrës së zonës së votimit, në katin e parë.

Kryetari i Komunës Trebisht, me shkresën nr.3458 prot., datë 02.05.2015,  informon se ambjenti publik, shkolla fillore Bala, ku ishte caktuar vendndodhja e QV 1078, ka dalë jashte funksionit (është djegur). Në këto kushte, kërkohet caktimi i vendndodhjes së QV-së 1078, Komuna Trebisht, fshati Bala, në ambientin privat të z. Izet Ajazi. Nga raportimi i Inspektorit Rajonal, konfirmohet dalja jashtë funksionit e shkollës së fshatit. 
Kryetari i Komunës Shëngjin, me shkresë nr. 3562 prot. datë 04.05.2015, ridërgon në KQZ të dhëna për numrin e QV-ve, dhe numrin e zgjedhësve të Komunës Shëngjin. Nga shqyrtimi i këtyre të dhënave rezulton që vendodhja e QV-ve me nr. 07141, nr. 07142, nr. 0717, nr. 07171, është në objekte private, në ndryshim nga të dhënat e dërguara me shkresën nr. 1111 prot., datë 09.02.2015, ku vendodhja e të katër QV-ve sipërcituar ishte përcaktuar në ambjent publik (shkolla). 
Në përgjigje të kërkesës për referimin e shkaqeve për këto ndryshime, është argumentuar (shkresa nr. 4124 prot., datë 8.05.2015), se ankesat e zgjedhësve, pas afishimit të listave, për distancat/largësitë e këtyre QV-ve, kanë qënë shkaku për ndryshimin e vendndodhjes së tyre, dhe caktimin në po të njëjtat objekte si në zgjedhjet e vitit 2013. Nga verifikimi në terren, i Inspektorit Rajonal të KQZ-së, referohen këto të dhëna:

QV nr. 07141, fshati Ishull-Shengjin, shkolla 9-vjeçare “Ishull Shëngjin” është në distancë rreth 1.7 km nga lokali privat me pronar Vasil Grimci ku propozohet të vendoset kjo QV. 

QV nr. 07142, fshati Ishull-Shengjin, shkolla 9-vjeçare “Ishull Shëngjin” është në distancë rreth 1.7 km nga lokali privat i z. Ndue Marku, ku propozohet të vendoset kjo QV. 
QV nr. 0717 dhe QV nr. 07171, shkolla e mesme e përgjithshme “Ishull Lezhë” është vetëm 250 m larg nga ndërtesa private e propozuar per caktimin  2 QV-ve të lartpermendura. 
KQZ, pas shqyrtimit të propozimeve respektive, dhe dokumentacionit shoqërues, bazuar në nenin 93, pika 3, të Kodit Zgjedhor, duhet të caktojë vendndodhjen për këto QV, të cilat pasqyrohen në lidhjen bashkëlidhur. 
PËR KËTO ARSYE
Bazuar në nenin 23, pika 1, germa "a",  nenin  93, pika 2, germa “a” dhe  pika 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, nenin 5 të Udhëzimit nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, Komisioni Qendror i Zgjedhjeve,
V E N D O S I :
1. Caktimin e vendodhjes së qendrave të votimit në ndërtesa private dhe publike sipas lidhjes bashkëlidhur.  
2. Ky vendim hyn ne fuqi menjëherë.

